
Səfir Morninqstarın hava limanında etdiyi çıxış  
 
Səfir: Axşamınız xeyir. Hamınızı görməyə şadam. Və sizlərin arasında mənim Azərbaycana 
əvvəlki səfərlərimdən tanış gələn sifətlər görürəm. 
Həyat yoldaşın xanım Faith və mən burada yeni, Bakıdakı səfirlikdə yeni vəzifədə olmağa çox 
şadıq, çox məmnunuq.  
Mən Azərbaycanda ilk dəfə 1995-ci ildə olmuşam və artıq 17 ildir ki, mən Azərbaycana səfərlər 
edirəm.  
Mən sabiq rəhmətlik prezident Heydər Əliyevlə olan xatirələrimi xoş hisslərlə yada salıram, 
xatırlayıram.  
Və ondan sonra Azərbaycan dövlətinə başçılıq edən İlham Əliyevlə və eyni zamanda Xarici işlər 
naziri cənab Məmmədyarovla da olan görüşlərimi xoş hisslərlə xatırlayıram.  
Və mən qeyd eləmək istəyirəm ki, Azərbaycan hökumətindən olan həmkarlarımla birgə 
fəaliyyətimi, Azərbaycan xalqı ilə, Azərbaycan insanları ilə yaxından tanış olmağı və ölkənizlə 
yaxından tanış olmağı, qarşıda duran mühüm məsələləri həll eləməyi səbirsizliklə gözləyirəm və 
qeyd eləmək istəyirəm ki, Azərbaycan çox əhəmiyyətli bir ölkədir və biz Azərbaycanla olan 
münasibətlərimizə çox böyük əhəmiyyət veririk.  
Biz regional sabitlik, demokratiya, terrorizmlə mübarizə, enerji məsələləri ilə yaxından çox ciddi 
şəkildə məşğul olacayıq ki, Azərbaycan güclü, şəffaf və bazar iqtisadiyyatının formalaşdığı və 
inkişaf elədiyi bir ölkəyə çevrilsin və Azərbaycan iqtisadiyyatı yalnız enerjidən asılı olmayan 
daha da genişləndirilmiş və güclü iqtisadiyyata malik olsun.  
Təəssüflə qeyd eləmiliyəm ki, indi hal-hazırda mən sizin suallarınızı cavablandıra 
bilməyəcəyəm, ilk öncə mən öz etibarnaməmi təqdim eləməliyəm, amma yaxın gələcəkdə, 
tezliklə əvvəl də olduğu kimi sizinlə görüşməyimi səbrsizliklə gözləyirəm. 
İndi istəyirəm həyat yoldaşım xanım Faithi təqdim edim. O bu işimdə, bu fəaliyyətimdə mənim 
yaxın tərəfdaşım olacaq. Istəyirəm o da bir-iki kəlmə söz desin.  
 
Faith: Mən burada səbrlə, dözümlə bizi gözləyən və səmimi şəkildə qarşılayan sizlərə öz 
təşəkkürümü bildirirəm, Azərbaycan hökumətinin nümayəndəsinə öz təşəkkürümü bildirirəm, 
səfirliyin müvafiq əməkdaşlarına, müvafiq şöbələrin əməkdaşlarına öz təşəkkürümü bildirirəm, 
və bu gözəl salonda bizi qarşılayan hərkəsə öz təşəkkür və minnətdarlığımı bildirirəm.  
 
Səfir: Və sonda artıq kifayət qədər müddətdə səfirliyin Müvəqqəti işlər vəkili vəzifəsini icra 
edən cənab Adam Sterlingə də öz təşəkkürümü bildirmək istəyirəm.  
Təşəkkür edirəm və sizlə görüşməyi səbirsizliklə gözləyirəm.  
 


